
REPUBLIKA E SHQIPËRISË

KOMISIONI QENDROR I ZGJEDHJEVE

______________________________________________________________________

V E N D I M

PËR KORRIGJIMIN E NJË GABIMI MATERIAL NË VENDIMIN NR. 192,  DATË 29.03.2011, TË KQZ-së, “PËR KALIMIN E MANDATIT KANDIDATIT VIJUES TË LISTËS SHUMEMËRORE TË PARTISË SOCIALISTE NË QARKUN LEZHË, PËR PLOTËSIMIN E VENDIT VAKANT TË KRIJUAR NGA DORËHEQJA E Z. GJOK JAKU”

Komisioni Qendror i Zgjedhjeve në mbledhjen e datës 06.04.2011, me pjesëmarrjen e: 

Arben  
RISTANI-

Kryetar

Hysen  
OSMANAJ-

Anëtar

Klement  
ZGURI-

Anёtar

Vera   

SHTJEFNI- 

Anëtare
shqyrtoi çështjen me:

OBJEKT
Për korrigjimin e një gabimi material në vendimin nr. 192,  datë 29.03.2011, të KQZ-së, “Për kalimin e mandatit kandidatit vijues të listës shumemërore të Partisë Socialiste në Qarkun Lezhë, për plotësimin e vendit vakant të krijuar nga dorëheqja e z. Gjok Jaku”

BAZA LIGJORE: 
Neni 21, pika 1, e Ligjit nr.10019, datë 29.12.2008 “Kodi Zgjedhor i Republikës së Shqipërisë”, neni 120 i Ligjit 8485, datë 12.05.1999 “Kodi i Procedurave Administrative të Republikës së Shqipërisë”.

Komisioni Qendror i Zgjedhjeve, pasi shqyrtoi propozimin e paraqitur si dhe dëgjoi diskutimet e përfaqësuesve të partive politike;

V Ë R E N: 

Komisioni Qendror i Zgjedhjeve me vendimin nr. 192, datë 29.03.2011 “Për kalimin e mandatit kandidatit vijues të listës shumemërore të Partisë Socialiste në qarkun Lezhë, për plotësimin e vendit vakant të krijuar nga dorëheqja e z. Gjok Jaku” ka vendosur t’i japë mandatin e deputetit në Kuvendin e Republikës së Shqipërisë, kandidatit të radhës në listën shumëemërore të Partisë Socialiste Qarku Lezhë, z. Ndrec Deda.

Për të përcaktuar kandidatin vijues në listën e Partisë Socialiste të cilit i kalon mandati i ndërprerë nga z. Gjok Jaku, KQZ i është referuar vendimit të saj nr. 230, datë 26.05.2009 “Për miratimin e listave shumemërore të Partisë Socialiste”, pjesëtare e Koalicionit Bashkimi per Ndryshim, për zgjedhjet për Kuvendin e Shqipërisë 2009. 
Me vendimin sipërcituar KQZ ka  miratuar listën shumemërore të Partisë Socialiste për të 12 zonat zgjedhore, ku në listën shumemërore  të Partisë Socialiste për Qarkun Lezhë evidentohet renditje: me numër rendor 1 (një) Gjok Jaku, me numër rendor 2 (dy) Gjovalin Kadeli, me numër rendor  3(tre) Armando Prenga dhe me numër rendor 4 (katër ) z. Ndrec Deda.

Komisioni Qendror i Zgjedhjeve, bazuar në nenin 164 të Kodit Zgjedhor, dhe listave shumemërore të Partisë Socialiste miratuar me vendimin nr. 230, datë 26.05.2009, ka përcaktuar se kandidati vijues në listën e PS është z. Ndrec Deda i cili renditet përkatësisht me numër rendor 4. 
Më datë 4.04.2011, me nr. 1932 prot., përfaqësuesi i Partisë Socialiste pranë KQZ, z. Genci Gjonçaj, i është drejtuar KQZ me kërkesë nëpërmjet të cilës kërkon ndryshimin e vendimit nr. 192, datë 29.03.2011. Shkaku për të cilin kërkohet ndryshimi, ka të bëjë me pasaktësinë e  evidentuar  në vendimin e KQZ nr. 192, datë 29.03.2011,  sa i përket mbiemrit të kandidatit të cilit i kalon mandati i ndërprerë i z. Gjok Jaku. Në vendim emri i kandidatit të cilit i kalon mandati përcaktohet Ndrec Deda. Përfaqësuesi i PS pranë KQZ kërkon që emri i kandidatit të cilit i kalon mandati të saktësohet Ndrec Dedaj, sipas çeritifikatës së lindjes të datës 01.04.2011, lëshuar nga Njëshia Bashkiake nr.10, Tiranë, e cila disponohet b/lidhur kërkesës. 
Për gjithë sa më sipër, Komisioni Qendror i Zgjedhjeve konstaton  vendimi nr. 192, datë 29.03.2011, është i vlefshëm, por në vlerësim të dokumentacionit të paraqitur nga përfaqësuesi i Partisë Socialiste, konstatohet se ai permban gabim material.  Në këto kushte, Komisioni Qendror i Zgjedhjeve, si organi kompetent, bazuar në kërkesën e pjesemarrësve në proces, ka detyrimin ligjor të korrigjojë gabimet me karakter material.
PËR KËTO ARSYE

Komisioni Qendror i Zgjedhjeve, bazuar në nenin 21 pika 1 të Ligjit nr.10019, datë 29.12.2008 “Kodi Zgjedhor i Republikës së Shqipërisë”, dhe nenin 120 të Ligjit 8485, datë 12.05.1999 “Kodi i Procedurave Administrative të Republikës së Shqipërisë”,
V E N D O S I:

1. Të korrigjojë gabimin material në vendimin nr. 192,  datë 29.03.2011, të KQZ-së, “Për kalimin e mandatit kandidatit vijues të listës shumemërore të Partisë Socialiste në qarkun Lezhë, për plotësimin e vendit vakant të krijuar nga dorëheqja e z. Gjok Jaku”, duke saktësuar Ndrec Dedaj si kandidatit të radhës në listën shumëemërore të Partisë Socialiste Qarku Lezhë, të cilit i kalon mandati i deputetit në Kuvendin e Shqipërisë.
2. Ky vendim hyn ne fuqi menjeherë.
3. Kundër këtij vendimi mund të bëhet ankim në Kolegjin Zgjedhor pranë Gjykatës së Apelit Tiranë, brenda 5 ditëve nga shpallja e tij.

